
Ichachan 45

1.  Tuma tep etene de ach Zakariyasi o Elsabet’i bole kon ko?
-Tuma tepto.

2.  Mende Ibaysine kun shaw na ibaysi zo geskino o resedo o
Set’ani ge liyok na Zakariyasi gay niye?
-Zakariyasi zeri eli de Tumon de Tuma edese zo ke iso
Mende Ibaysine.

3.  Desha de bole de Zakariyasi Yohanisi deshiyo a katang?
-Ga de koy orte Komordun sabo sabo na ishasha’ase goro.

4.  Komorutiya Yohanisi koy ortene sabo sabo na ishashaese
nen goro anen?
-Ga Tuma Yesusi Mende Ibaysine.

5.  Mende Ibaysine de kuno iach susa de ddulo kesene
wadako niye?
-Yene ke susa de ddulo kesene wadak bbeledo na ajine wolin
de sheo korodino de buyto tolo,
 -Mende Ibaysine mu kun na ajine wolin de sheo korodino de
Set’ani tolo.

6.  Ba ge diya teek, susa a se’en?
-Ga konang so.
 
7.  Tuma edine ke iso Mende Ibaysine se’eni?
-Tuma edine Mende Ibaysine konang so.

-Ilanga kingi Tuma edese Abrahami o Isak’i o Yayk’obi ke
iso Mende Ibaysine du’utege teeki.

-Meta berguwan ge meri tolo, Tuma tep etene hin ke de iso
Mende Ibaysine.

Gezeri Matewosi 1:1-2

1-Yesusi Kristosi de i ke du’ute Dawidi o de
Abrahamiyo, du’u gene ga giya.

2-Abrahami ro’os Isak’i.  Isak’i ro’os Yayk’obi. 
Yayk’obi ro’os Yuda o gotinge.

-Du’u ge Yesusi anena?
-Ga Abrahami o Isak’i o Yayk’obi.

-Bidede ilanga kingi Tuma et zo k’omay teeko, Yesusi ga
du’ute Abrahami o de Isak’i o de Yayk’obi.

-Tuma tep etene na deshi ch’olo.
-Tuma hum etene konang mu na uwang.

-Du’ute Yesusi kon mu ga bizingite Israeli.  Anen?
-Ga Dawit.

-Bidede Tuma ilanga kingi et zo k’omay teeko, Yesusi ga
du’ute bizingit Dawidi.

-Tuma tep etene na deshi ch’olo.

-Tuma hum etene konange mu na uwang.

-Rongi ge Mende Ibaysine Yesusi ge ayay ga Kristosi.

-Yesusi rongi gene Kristosiyo hene a katang?
-Rongi ge Kristosi teek, eliyan sizi ale.

-Rongi ge Kristosi teek, eli ke ga k’oma o mende tigishine o
bizingit.

-Rongi ge Kristosiyo, eli de i ke konango ga k’oma.

-Tuma Shubbune iso Yesusi ke k’oma de k’en k’omay muk
tuntoko.

-Yesusi ga k’oma de k’en k’omay muk tuntoko kiyang?
-Ga bboydiya Yesusi o eli de Tumon ga konang sowo.

-Orte k’oma ge ayayo, Tuma ach ede eli dene na k’oma elese
zo eli de Tumon de Tuma acho.

-Kiyene muy orte Yesusi, eli de Tumon o Yesusi ga konang
so.

-Nyebba ge diya, Yesusi ga k’oma de k’en k’omay muuk
tuntoko.

-Rongi ge Kristosiyo, eli de i ke ramango ga mende tigishine.

-Tuma Shubbune iso Yesusi ke mende tigishine de k’en zoy
ge tigishine muk tuntoko.

-Yesusi ga mende tigishine de k’en zoy ge tigishine muk
tuntoko kiyang?

-Go bboydiya Yesusi tigishi Tuma tigasha de k’en tigashaney
muk tuntoko.

-Zo ge tigishine tigashi Tuma kiyene muy tigasha gege wuch
geskin de zowon na uwang.

-Kiyene muy Yesusi tigishi Tuma na tigasha dene wuch
geskin de zowon na uwado.

-Nyebba ge diya, Yesusi ga mende tigishine de k’en zoy ge
tigishine muuk tuntoko.

-Rongi ge Kristosiyo, eli de i ke siziyo ga bizingit.

-Tuma Shubbune iso Yesusi ke bizingite k’en bizingwoy
muuk tuntoko.

-Yesusi ge bizingite k’en bizingwo muuk tuntoko kiyang?
-Ga bboydiya bizingsete Yesusi posenengo.

-Bizingwo ge achuon res na bizingsetege koy ddok.
-Kiyene muy bizingsete Yesusi ddok koyong.

-Yesusi aruch jareche Dawit na koy ke bizingite i ch’olo.

-Nyebba ge diya, Yesusi ga bizingite k’en bizingwoy muuk
tuntoko.

-Tuma iso iskach kon orte Mariyami na nen ay miroge bas
Mende Ibaysiney.

-Kiyene muy iyere sabo Yosepi tasi ke koye Mariyami ke
mokacheney.

-Kichi ga diya.

-Mariyami ane ga ngonit na Yosepi hin ke gami kiyene muy
Mariyami lomnedo.

-Mariyami lomne na Yosepi tasi niye?
-Yosepi tasi ke Mariyami gama mende ayay boy.

-Nyebba ge diya Yosepi tasi ke oyse Mariyami baki.

Gezeri Matewosi 1:18-19

18-Yesus Kristosi ro’osine ke metiyene.  Jone ga
Mariyami.  Mentene ga Yosepi na ede ramtiyak bboyde koni
ane kutungdeng.  Tuma Wuru koy orte Mariyami na nen
tolomiyeboy.

19-Yosepi bboyde hin ke deshi ke sheiyo.  Nen tasi ke
oyse nen bak sakuli.

-Mariyami nyeyesew mende ayay ko?
-Mariyami mende ayay ane kenyeyeseng.

-Mariyami lomne niye?

-Tuma Wuru deshi orte Mariyami ande zo deshi na uwango,
na ch’uwa Mariyami lomnedo.

-Ngunje i kengo ge de Mariyami teeko ga Tuma Mende
Ibaysine.

-Yosepi ngarsine o Mariyami na Tuma hindo ko?
-Tuma hinong.

-Tuma mu hin ke Yosepi koye Mariyami ke mokachene na
k’ami woche Mariyami.

-Nyebba ge diya Tuma iso iskach konang orte Yosepi.

Gezeri Matewosi 1:20-21

20-Yosepi mu a tasi ya, iskache Tumon kun ortene na
se ke metiyene.  “Woche Dawidi Yosepiye.  Mariyami de
inyu shobineno lolomne Tuma Wuru ge na ke ri’inseni na
oge.

21-Nen ro’os bole kon bboydiya ibaysi zo geskino
dege liyoko.  Inyu eresen rongi ke Yesusi.

-Kunasay teek, iskach elese Yosepi na se niye?

-Iskach sene woche Mariyami lomne aga desha de Tuma
Wuruy na aga Tuma Mende Ibaysine.

-Iskach mu sene ay Yosepi koye Mariyami ke mokachene na
erese woch rongi ke Yesusi.

-Yesusi ro’osine ba ge diya teek nyebba ge de ibaysi zowo.

-Yesusi kun ke ibaysi zo komajo de geskinun liyoki.
-Yesusi kun ke ibaysi zo komajo de resedun liyoki.
-Yesusi kun ke ibaysi zo komajo de Set’ani liyoki.

Gezeri Matewosi 1:22-23

22-Ya mu Tuma hin ke deshi bboyde ilanga eli k’omay
na siyene,

23-“Ngunje ane ga ngonito lomne na bas bole de
mach’i.  Nen mu erese rongi ke Amanueli.  Amanueli hene
ga ne, ‘Tuma i ortegey.’”

-Ilanga kingi Tuma et zo ke ngunje ane ga ngoniti bas Mende
Ibaysiney.

-Meta Tuma tep etene na idibiso.
-Tuma idibis etene de iso Mende Ibaysine orte Yesusi.

-Yesusi bboydiya ga Tuma, ortene rongi ge meri ale.

-Rongi konang ge ayay ge Yesusiyo ga Amanueli.

-Rongi ge al ke Amanueli hene a niye?
-Amanueli hene ga Tuma i ortegey.

-Rongi ge Yesusi konang ga Amanueli kiyang?

-Ga bboydiya Yesusi ga Tuma de kun na remesine o zo
bboyde koniyo.

-Yesusi ga Tuma de kun tuma ge tunto bak na remesine o
edey bboyde koniyo.

-Kunaso dene tolo, Yosepi ibba re kok na deshi katang?

Gezeri Matewosi 1:24-25

24-Yosepi a ibba re ungoy koko, ch’uwa deshi bboyde
iskache Komordono elese na koye Mariyami ke mokachene.

25-Kiyene muy bas woch’o way ede o mokach bboyde
koni kutungdeng.  Yosepi mu erese rongi ke Yesusi.

-Ande Tuma eliyo, Yosepi deshiyaboy.

-Yosepi koye Mariyami ke mokachene.

-Kiyene muy balge dongo Yosepi o Mariyami ane
kutungdeng.

-Ichachan de kuno, gishik tudache ro’osen de Yesusiyo.

